
"An ni nach cluinrnn i an diugh chaJn aithris mi maiseach." 

OL. II. SIDNI, C. B., DI-SATHAIRNE AM MAIGcH 19, 1894. Na 43 

Litir as a' Ghaidhealtachd. 
FHIR MO CHRIDHE,—Tha car de 

uaire oirnn a bhith '2 innseadh cho 
beag 's a tha de mheas aig Gaidheil 
Alba air a' Ghailig, ach is gann is 
urrainn sinn cainnt a chur air an 
dragh inntinn a tha? air cuidde na fior 
Ghaidheil, a chionn gu bheil an 
aireamh a's mo de na ministearan a' 
deanamh tair air a' chainnt anns an 
bheil iad a searmonachadh a h-uile 
Didbnaich. Cho fad 's is fiosrach 
sinn, cha 'n 'eil na sagairt dad ni 's 
measaile air a' Ghailig na na minist­
earan. Cha bu choir do 'n chuis a 
bhith mar so idir. Cha 'n 'eil obair 
anns an t-saoghal cho cudthromach, 
cho urramach, agus cho measail ris an 
obair a tha'n earbsa ris a' chleir, agus 
o 'n is i 'Ghailig a'chainnt leis am 
bheil a' chleir Gliaidheal'sch a' feuch­
ainn ri bhith 'cur an gniomh na li­
opach a ghabh iad os laimh, tha e 
iomchuidh agus ceart gu 'm biodh iad 
comasach air a' Ghailig a sgriobhadh, 
a leughadh, agus a labhairt gu coimh-
lionta. Ach mo uaire, cha 'n am mar 
so a tha. Is e duan gach nr, ach fear 
ainneamh, "Cha 'n urrainn mise 
Gailig a sgriobhadh." Cha 'n 'eil 
leabhar Gailig 'na mo thaigh ach 
Biobull no tha." "Is ainneamh leam 
facal Gailig a leughadh ach na leughas 
mi a h-uile Didonaich 'san eaglais." 
<;Cha do sheall mi riamh ann an 

"Cha 'n aithne 
dhomh Gailig a litreachadh," agus mar 
sin sios. 

Tha lan am aig eaglaisean! na h-
Alba na cuisean so a chur air bonn 
ceart. Ciod am meas a bhiodh aig 
daoine air pears'-eaglais ann am 
measg na G-all a theireadh nach b' 
aithne dha Beurla a sgriobhadh no 
'leughadh no 'labhairt? Cha 'nfhaigh­
eadh e ach fior bheagan a rachadh g'a 
eisdeachd. Feumaidh gach sagart a 
bhith 'na dheadh sgoilear Laidinn mu 
'm bi e comasach air a dhleasdanas 
a ehoimhlionadh, do bhrigh gu feum 

gr amar Gailig." 

gach 
pairt de'n t-seirbhis ri bhith ann an 
Laidinn. Agus feumaidh 
ministear a bhith 'na dheadh sgoilear 
Beurla, do bhrigh gu bheil aige ri 
seirbhis a dheanamh ann am Beurla. 
C'ar son ma ta nach biodh gach sagart 
agus ministear comasach air a Ghailig 
a sgriobhadh, a leughadh, agus a' 
labhairt cho math 's a ghabhadh 
deanamh; Ann an Colaiste Mhay-
nooth an Eirinn tha taghadh is ragh-
adh an fhir-theagaisg aig am bheil e 
mar a dhreuchd Gailig a theagasg do 
na daoine oga a tha 'g ionnsachadh a 
bhith 'nan sagairt. Bu choir gu 'm 
biodh fear-teagaisg de '11 t-seorsa so 
anns gach Colaiste anns am bheil 
Gaidheil oga ag ionnsachadh a bhith 
'nam ministearan. Is gnothach 
narach darireadh, gu m biodh teach­
dairean an t-soisgeil aineolach ann au 
tomhas beag no mor air a' chainnt 
anns an bheil iad a' labhairt ris an 
t-sluagh. F. O. S. 

Naidheachdan as a' Ghaidhealtachd. 

Cha 'n 'eil duine beo aig am bheil 
cuimhne air side cho fiadhaich fhaic­
inn's a bh' againn anns a' Ghaidh-
ealtach re a' gheamhradh agus carr­
ann mhor de 'n earrach so 'chaidh. 
Anns a' mhios mu dheireadh de 'n 
fhoghar thoisich stoirmeannan is uisge, 
agus is gann a bha latha ciuin no 
tioram ann gus an deachaidh an 
Fheill Padraig seachad. Mar bu trice 
b' ann o'n deas agus o'n iar-uheas a 
bha 'ghaoth iad na h-uine. Fad nan 
sia miosan so is gann a chunnaic sinn 
de shneachda tioram aig aon am na 
chomhdaicheadh an talamh. ISTeo-ar-
thaing nach robh pailteas de fhlith-
neadh ann. Tha 'm flithneadh na 
shneachda tioram air mullach nam 
beann arda, agus tha 'n sneachda a 
shil air mullach nam beann a's airde 
gun aiteamh fhathast. Tha duine 
uasal anns an Eilean Sgiathanach a 
tha cumail cunntas le glaine thomhais 
(rain guage) air na bheil a' sileadh de 
dh' uisge anns an eilean fad na bliadh­
na, agus tha e ag innseadh dhuinn 
gu'u do thuit coig troidhean agus da 
oirleach fad na bliadhna an uiridh 

(1893.) Chuir e suas cudthrom na 
bha so de dh'*uisge, agus tha e ag 
radh gu 'n deanadh e sia mile tunna 
mu choinneamh a h-uile acaire fear­
ainn a th' anns an. Eilean Sgiathanach. 
Cha chuireadh e ioghnadh sam bith 
oirnn ged nach cinneadh moran barra 
air fearann sam bith air am bheil 
uiread so de dh' uisge a' sileadh gach 
bliadhna. Tha brigh an fhearainn 
agus an uir a's fhearr air an nigheadh 
as, agus tha iad a' ruith leis na cnoic 
do 'n mhur. Bha'n t-uisge agus na 
stoirmeannan a' cheart cho trom agus 
cho tric anns gach cearn eile de'n 
Ghaidhealtachd. 

Ma bha'n t-side fliuch, fuar, 
fiadhaich o dheireadh an fhoghair gu 
Feill Padraig, bha i neo-chumanta 
briagha, blath o Fheill Padraig gus a 
so. Mur b'e gu'n d'thainig an t-side 
bhriagha bhlath so is gann a bhiodh 
beathach beo an diugh 'san duthaich. 
Aig fior thoiseach a' gheamhraidh b' 
fheudar toiseachadh ri fodradh na 
spreidhe, agus mu'n d' thainig leith an 
earraich b' ainneamh iodhlann anns 
an robh cruach arbhair ri fhaicinn. 

O'n a bha biadh spreidhe gann agus 
an t-side gu math, thoisich daoine ri 
obair an earraich ni bu traithe na b' 
abhaist dhaibh. Tha 'chuid a's mo 
de 'n churachd deas mar tha. Cha 
bhi ach gann iomaire gun chur 'san 
duthaich aig an t-seana Bhealltuinn. 
O'n a tha 'n tiormachd againn a nis o 
chionn shia sheachduinean bu mhiann 
le daoine latha no dha de dh' uisge 
trom fhaotainn. 

Lath Bealltuinn Ur. 1894. 

Tha Feill Ioghnaidhean (Exhibition) 
gu bhith anns an Fhraing o chionn 
shia Bliadhna. Tha iad air t6iseach-
adh ri deanamh deas air a son mar 
tha. Tha aodach briagha, annasach 
aca 'g a fhigheadh ris an abrar tapestri, 
agus cha 'n urrainn am figheadair a's 
fhearr air an t-saoghal barrachd air 
aon slat fhigheadh dheth fad bliadhna. 
Cha bhi aig gach figheadair ach sia 
slatan deiseil dheth an uair a th6isich-
las an Fheill o chionn shia bliadhna. 

Tha bathar math an comhnuidh aig 
D.J.Domhnullach air sraid wentworth, 
agus saor cuideachd. Tha brogan dha 
gach se6rsa, adan us curraichdean an 
drasd aige gle shaor. 

TURUS DHOMH UILL BHAIN DO 'N 
EXHABITION. 

FACAL AIR AN FHACAL MAR A DH' AITH­
RIS E DHOMHSA E AN LATHA 
'THAINIG E DHACHAIDH. 

(Air a leantuinn.) 
A D A no goirid gu robh sinn air 
an rathad rainig sinn an 
a taigh anns an robh Seumas 

a' fuireach. Bha e suas ri deich 
uairean 's an oidhche. B' e sin 
an taigh; bha e h-uile troidh cho ard 
ris a' chaisteal. Ciod a th' agam air 
ach gu'n d'fhas mo chasan sgith mu'n 
do dhirich mi na tri staidhreachan. 
A bhalach ort, an uair a chaidh mi 
steach do 'n t-se6mar bha ann an sin 
bord cho eireachdail 's a chunnaic 
duine riamh air a lionadh le biadh is 
annlunn, direach mar is minic a 
chunnaic mi aig na seana mhnathan 
coire an latha bhiodh iad a' buain na 
moine, no an uair a thigeadh coig­
reach thun an taighe. B' ann as a' 
Ghaidhealtachd a dh' fhalbh bean an 
taighe, agus tha e coltach gu robh i 
anabarrach caoimhneil ri Seumas. 
O ' n a bha fhios aice gu robh mise a 
cheart cho Gaidhealach ri fad m6ine 
chuir i ain b6rd an 6rdugh anns an 
d6igh ghairbh Ghaidhealaich. Bha i 
cho cridheil's cho caoimhneil rium 's 
ged a bhiodh i eblach orm o rugadh i. 

Cha robh mi coig mionaidea.11 's an 
t-seomar an uair a thainig i steach 
agus botul air sgornan 'na laimh, agus 
thug i dhomh loma lan na glaine de 
stuth cho math's a dh' 61 mi riamh. 
Tha mi 'g radh ruit gu 'n d' rinn e 
feum anabarrach dhomh. Eadar 
straidhlich an eich-iaruinn, agus 
glaodhaich is capraid an t-sluaigh a 
bha tachairt oirnn aig a h-uile ceann 
uidhe aig an robh sinn a' stad, cha 
mhor nach deach mo cheann troimhe-
a-cheile. Ach chuir an dram st61d-
achadh air mo cheann agus saod air 
m' inntinn aig an am. Cha do bhlais 
Seumas air deur de 'n stuth laidir o 
chionn choig bliadhna, agus gu cinn­
teach tha mi fhin ro thoilichte dheth 
air a shon so. Cha 'n e h-uile fear do 
'm bheil e sabhailte a bhith idir 'g a 
bhlasad anns a' bhaile mhor. 

An deigh dhuinn ar suipeir a ghabh­
ail gu math 's gu ro mhath shuidh 
sinn greis mhath anns an t-seomar a' 
comhradh mu chaochladh nithean. 
Mu dheireadh chaidh sinn a laidhe. 
Chaidil mi cho trom ris a' chloich gus 
an robh e dhi th air naoi uairean 's a' 

mhaduinn. Bha'm biadh air a' bhord, 
agus shuidh sinn aige. Cha bu luaithe 
a bha sinn deas na ghrad dh'fhalbh 
sinn a dh'fhaicinn na Banrigh. 

Tha 'bhuth anns am bheil Seumas 
ag obair air aon de na sraidean 
troimh 'n deach a' Bhan-righ, agus 
ghleidheadh aite dh6mhsa ann an aon 
de na h-uinneagan far am faicinn 
sealladh. An drasta's a rithist, an 
uair a chiteadh fear de na mapaich­
ean a bha cumail an t-sluaigh o 
bhristeadh a mach troimh 'n challaid 
a chuireadh suas air gach taobh de 'n 
t-sraid, a' tighinn mar gu'm biodh e 
fhein 's an t-each air a' chuthach, 
leigeadh a' ghraisg a leithid -de 
ghlaodh asda's gu saoileadh neach gu 
leagadh iad am baile m' a cheann. 
'S ann is breagha leamsa nach do 
bhodhradh earann de na bh' anns an 
elsdeachd. Mu dheireadh thoisich 
glaodhaich is bualadh bhas nach cuala 
duine riamh anns an t-saoghal a 
leithid. Tha mi cinnteach nach d' 
rinneadh a leth uibhir de ghlaodhaich 
an latha 'thuit ballachan Iericho. An 
sin nochd marcaichean nach fhaca mise 
no duine eile riamh an leithid. Bha 
ceann-aodaich orra a chuireadh logh-
nadh ort. Na'rn bheachdsa cha bu 
cheann-aodaich bhreagha iad idir. 
Ach tha e coltach gu'm b'e sid am 
fasan. Obh! obh! ach an gaol a th'aig 
muinntir a' bhaile mhoir fhein air a 
bhith anns an fhasan. Ach ' s e chuir 
a bhile ris a' chuis na marcaichean air 
an robh na clogaid oir, agus na cot-
aichean breaca buidhe. Air na drom­
annan, air na cliathaichean, 's air na 
broillich aca bha stiallan a dh'aodach 
oir! Tha mi smaointean gu'm bu 
mhath am fortan dhomh fear de da 
cotaichean. A bhalaich ort, cha 'n 
urrainn mi cainnt a chur air na chun­
naic mi fhad's a bha mi 'nam shuidhe 
anns an uinneig ud, agus ged a b' 
urrainn, cha tiginn gu crich mo sgeoil 
gu latha Bealltuinn. Ach co dhiu, an 
deigh na marcaichean thainig carbaid, 
cuid le da each, cuid le ceitlrr eich, 
agus cuid tha mi 'n duil, le sia eich. 
Mu dheireadh, nochd an carbad anns 
an robh a' Bhan-righ choir fhein. Ach 
ma nochd, rinn an sluagh iolach a 
chluinnteadh seachd mile air astar. 
Cha b' urrainn mi cumail orm ni b' 
fhaide. Thog mi mo ghuth, 's bhuail 
mi mo bhasan gus an robh gaoir de 

theas anns na dearnachan agam, 
An uair a bha i mu choinneamh na 

h-uinneig anns an r6bh mi thug i suil 
an rathad a bha mi, agus thug i noid-
eadh beag air a ceanVi rium. Feuch 
fhem a nis nach robh \sin caoimhneil 
dhi? Cha 'n fhaca i mise no duine a 
bhuineadh dhomh riamhWoimhe. Cha 
b' i fhein cuid de na tuathanaich, 's 
de na h-uaislean beaga eile a th' air 
feadh na Gaidhealtachd, a theid 
seachad ormsa's air mo sheorsa gun 
urad's an latha 'mholadh dhuinn. 

"Ma ta, 'Sheumais," arsa mise 's 
mi tionndadh ris, "cha d' thug droch 
ghnothach o'n taigh mi. Ghabh a' 
Bhanrigh beachd orm am measg na 
bha de shluaga mu'n cuairt nan 
uinneag Ngu leir, agus thug i noideadh 
de ceann domh," 

"O athair," arsa Seumas, "nach sibh 
a tha fada air ais? Cha do ghabh a' 
Bhan-righ dad de bheachd oirbh ni's 
mo na ghabh i ormsa. Bha i noideadh 
ris na h-uile neach mar a b'fhearr a 
b' urrainn di." 

Ach tha mise cinnteach gu'n do 
sheall i orm direach ann an ciar an 
aodainn: canadh Seumas na thogras e. 
Ged is e Seumas m' aon mhac-sa, agus 
ged a tha e cho dleasdanach d' a 
pharantan ri mac math ar a tha beo, 
cha 'n 'eil e buileach saor o'n ghalair a 
th' air a' chuid mh6ir de dhaoine 6ga 
an latha 'n diugh. Tha duil aig 
daoine oga an latha 'n diugh gu 'n 
d' fhuair iad gliocas an domhain gu 
leir, Bidh iad a dh' atharrachadh 
beachd muin bi iad cho sean riumsa,ar 
neo tha mise gu mor air mo mhealladh. 
N°o-ar-thaing nach 'eil paipearan-
naigheachd agus leabhraichean gu 
le5r aca 'ga leughadh; ach an uair a 
thig iad aghaidh ri aghaidh ri cuisean 
is gnothaichean na beatha so, chi iad 
an uair sin nach 'eil iad ach mar 
fhear a' falbh air a leth chois. Tha e 
ro fheumail a bhith leughadh; ach tha 
e pailt cho feumail gu'n cumadh gach 
neach a shuilean agus a chluasan 
fosgailte, agus gu'n gabhadh e beachd 
ceart agus glic, o latha gu latha, air 
gach ni a chi agus a chluinneas e, 
So mar a dh'fhoghlum na seann daoine 
a bh'ann ri linn m' athar's mo sheanar 
an gliocas a bh'aca. Ach chaidh mi 
thar mo sgeoil mar is minic a rinn mi. 

Cho luath's a fhuair sinn a mach 
as a' bhuthaidh dh' fheuch sinn ri ar 
n-aghaidh a thoirt aiv an taigh. Cha 
robh sin furasda dhuinn, oir bha 'n 
sluagh cho dumhail anns a h-uile sraid 
air an d' thug sinn ar n-acrhaidh. Mu 

dheireadh, mar nach d' iarr an sealbh 
oirnn, dh'fheuch sinn ri rathad a 
dheanamh dhuinn fhein troimh 'n 
t-sluagh. Cha deachaidh sinn fada 
air ar n-aghaidh gus am faca sinn 
gu'm bu cho math dhuinn tilleadh an 
taobh as an d' thainig sinn. Ach ma 
bha e duilich dol air aghaidh cha b'e 
tilleadh dad a b' fhusa. Bha 'n sluagh 
a sior dhumhlachadh gus mu dheir­
eadh an do thoisich moran diubh ri 
glaodhaich aird an claiginn gu robh 
iad gu bhith air am mort. Bha mi 
fhin ann an droch staid gu leor, ach 
bha mi cumail orm cho math 's a 
dh'fhaodainn; ach mu dheireadh b' 
eiginn domh teannadh ri gearainn 
mar a bha cach. An uair a chuala 
Seumas agus dithis de chompanaich 
gu robh an de6 air thuar a bhith air 
f nasgadh asam, thoisich iad air iad 
fhein a dhinneadh troimh 'n t-sluagh, 
agus air mise a tharrainn leo. Ghabh 
mi eagal uair no dha gu rachadh iad 
fhein is cuid de 'n t-sluagh an amhaich­
ean a cheile. Air ghaol ceartas a 
thoirt dhomhsa bha iad coma cia mar 
a phutadh's a dh' fhaisgeadh iad a 
h-uile neach a bha's an rathad orra. 
An uair a bha sinn air thuar a bhith a 
cunnart thachair gu'n d'thainig laigse 
air te de na mnathan, agus a chum 
aile de 'n ghaoith a leigeil da h-ionn-
siudh sgap an sluagh a bha timchioll 
oirre o cheile, agus bhruchd iad a nall 
far an robh sinne. Shaoil mi gu robh 
mi mach'as an t-saoghal, agus ghlaodh 
mi aird mo chlaiginn. Chlisg Seumas 
agus na balaich eile gu robh mi gu 
bhith marbh air an lamhan, agus a 
mach a ghabh iad leam. A dh' olcno 
'dh' eiginn gu'n d' fhuair iad thug iad mi 
beo, slan a mach as a chuideachd; ach 
ma thug, cha robh agam ach an com 
de 'n chota a bha ma m dhruim. Cha 
'11 'eil fhios agam, fhathast cia mar a 
chaill mi 'n t-earba.ll aige. An uair a 
chunnaic na balaich gu robh mo 
chnamhan's mo chraieionn slan, bha 
iad toilichte gu leor. Rinn iad gu leor 
de ghaireaehdaich mu shracadh a' 
chota. Bha mi cearta coma aon uair 
's gu'n d' fhuair mi mo bheo as a' 
chuideachd. Thuirt Seumas, 's c gu 
sracadh a gaireachdaich a h-uile uair a 
shealladh e orm, gu robh mi anabarr­
ach coltach ris a' choileach stubach a 
th' aig Anna Bhig. Tha Seumas is 
Anna, mar a tha fhios agad, gle mhor 
aisr a cheile. Is iomadh uair a chuir e 

Ihac haidh leth phunnd ti 'sdaphunnd 
shiucair uice anns a' bhocsa againne. 

Bha eagal air Seumas mu dheireadh 
gu faodainn a bhith 'fas sgith de na 
bha e fhein is cach a' deanamh de 
sp6rs dhioin, agus thuirt e, "Coma 
leibhse, athair, is e cota ur a's fhaisge 
dha." "Cha 'n e," arsa mise; "seall 
an seana chota 'th' air an dreineasach 
uaine sin a chaidh seachad orm an 
drasta's e puthail 's a' gaireachdaich 
a' magadh orm. Na'n robh e agam 
air a' bh6gaich mh6ir chuirinn an 
coinneamh a chinn ann am poll m6ine 
e. Esan am beadagan, a' magadh air 
duine coir sam bith 's gun fhios am 
bheil ann fhein ach an t-Eirionnach." 
An uair a chunnaic na balaich gu'n 
d' fhas mi cas thug iad gu gaireachd­
aich. Thuirt Seumas mu dheireadh, 
1 *'S e tha mise 'ciallachadh gu faigh 
sibh cota ur an'aitean fhir a shracadh." 
Bha fhios agam gle mhath gur e so a 
bha e ciallachadh ged nach do leig mi 
dad orm. Is fhada o 'n a 'chuala mi 
am facal. 

Am bheil fhios agad gu'n do chuir e 
dragh air m' inntinn mi bhith cho 
fada air ais's gu'n do ghabh mi mi-
thlachd air son a bhith deanamh spors 
dhiom? ' 

Coma co dhiu, rainig sinn an taigh. 
Dh'fhosgail Seumas bocsa, agus thug e 
mach deise o Iar gu mullach cho math, 
's cho eireachdail's a chuir mac mathar 
a th'anns an Eilean Fhada riamh m' a 
dhruim. An uair a chuir mi uman i 
bha i mar gu fasainn innte. Thuirt 
Seumas rium— 
)^m^ "Meal is caith i 

* 'S paidh an t-annsa, \i 
'S tilg a nall an t-ath-aodach.V 

So rann a bha riamh o 'n is cuimhne 
leam, agus fada, fada, roimhe sin' air a 
radh ris gach neach a gheibheadh ball 
a dh' aodach ur. Nan canadh tu e ri 
boirionnach gum phosadh bha c6ir 
aice pog a thoirt dhuit agus nan 
canadh tu e ri iirionnach, no ri mnaoi 
phosda, bha coir aca dram a thoirt 
dhuit. Thuirt Seumas, "'Nis, athair, 
ged nach 61 mise dram tha mi 'ga 
thagradh mar mo choir a chionn gu'n 
dubhairt mi ribh e; agus bheir sibh 
dram math a' bhean-an-taighe, 's a 
dh' fhear-an-taighe, agus olaidh sibh 
fhein fear eile air an slainte. Gheibh 
sibh botul anns a' phreasa." 

Ghairmeadh a steach fear-an-taighe/ 

agus bean-an-taighe, agus an uair a 
mhol iad an deise mar a dh'fhaodadh 
iad deanamh, thuirt mi ri bean-an-
taighe gu robh mi tuigsinn gu robh 
botul do stuth na Toiseachd anns a' 

phreasa, agus gu'm bithinn 'na comain 
nan cuireadh i air a' bh6rd e, o 'n is i 
a b' eolaiche's a' phreasa na mise. 
Rinn a' bhean ch6ir so gu h-ullamh, 
ealamh, easgaidh. Dh' 61 iad air mo 
shlainte, agus an sin lion mi dhomh 
fhin a' ghlaine gus a h-61 air an slainte* 
san, agus thuirt mi:— 

"Slainte le deadh dhuraehd dhuibh, 
Bhur cridhe sunndach, slan; 
Bhur taigh gun bhoinne snidh' agaibh, 
'S bhur ciste mhine lan." 

Ch6rd so ri bean-an-taighe anabarrach 
math; ach cha b ' urrainn fear-an* 
taighe dad a dheanamh dheth o nach 
robh e air eadar-theangachadh gu 
Beurla. Thug Seumas ionnsuidh air 
seadh nam facal innseadh dha, agus 
bha e 'gradh gu'n do ch6rd na thubh­
airt mi ris gu gasda. Innsidh mi 
dhuit mar a tha, cha ghabh moran de 
na bheil na Gaidheil a' labhairt eadar-
theangachadh idir. Chuala mise duine 
a bha araon glic agus foghluimte ag 
radh so. Tha mi cinnteach gu robh 
fios aige air mu 'n dubhairt e e. Is 
iomadh fear a tha feuchainn ri nithean 
a dheanamh nach aithne dha dhean­
amh, agus is ann diubh oidhirp a thoirt 
air brigh is blas an orain Ghailig a 
chur air an oran Bheurla. 

IAIN. 
(Ri leantainn.) 

CLO-BHUALADH air a dhean­
amh gu snasail ann an oifig* a 
Mhac-Talia. Gailig no Beurla. 
Ma tha dad dhe'n t-seorsa dhith 
ort cuir litir thugainn a feorach 
mam prisead. 

Ma ruigeas tu stor 

D. J . DOMHNULLAGH, 
• Air Siraid Wentworth., 

chi thu gu bheil gach seorsa bathair a 
th'aige cho math 'sa gheibh thu an 
stor sam bith sa bhaile, agus gu bheil 
e 'ga chreic 

GLE SHAOR. 

Nuair a thig thu do'n bhaile, 'a coir 
dhuit a dhol 'ga choimhea , gun fhios 
nach eil ni eigin aige a tha dhith 
ort, agus ma tha gheibh thu 

DEAGH BHARGAN* 


